
KABELAKANGIN DIRI.








dahannja- mendatengken moesoeh atawa menimboelken hal-hal tida enak, sedeng saorang pande jang bisa merendahin diri achirnja aken dihormat dan dimoeliain oleh orang banjak jang tida poenja lantaran aken merasa dengki, mengiri atawa dendem hati padanja. (Ajat 4-5).


Boeat di djeman sekarang ini, di mana dalem segala tjabang pergaoelan hidoep, dari oeroesan negri jang besar sampe pada pakoempoelan ketjil, selaloe ada terdapet orang-orang jang mendjadi pemimpin dan pemoeka, kaliatannja Lao Tze poenja pengadjaran ini soedah terlaloe koeno boeat bisa dipake. Di ini masa seringkalih orang bergoelet boeat saling mereboet itoe kadoedoekan sabagi pamoeka atawa pemimpin rahajat, pakoempoelan, pergerakan dan sabaginja. Tetapi siapa berӓnggepan begitoe teranglah belon mengenal baek toedjoean dari ini peladjaran. Memang betoel Lao Tze tida membenerin boeat pernahken diri di atas atawa di moeka laen-laen orang, tetapi itoe Goeroe Toea mengandjoerin soepaja orang bikin dirinja djadi bergoena boeat rahajat zonder koedoe berlakoe seperti pemoeka atawa pemimpin. Orang begitoe, jang berboeat kabaekan zonder minta dibales dan lakoeken perboeatan berfaedah zonder minta digandjar, pastilah oleh rahajat lebih didjoengdjoeng dan di-endahin dari-pada pemimpin-pemimpin jang banggain kapandean dan pahalanja, dan ingin publiek inget pada boedi dan djasanja, kerna ini sikep pastilah mendatengken reactie atawa pembalesan jang beroepa tjelahan dan permoesoehan. Kakaloetan dari segala pergerakan di doenja dari djeman sekarang adalah lantaran banjak pemimpin dan pemoeka rahajat tjoemah oetamain kaoentoengan dan kapoedjian, sedeng orang jang bekerdja dengen djoedjoer zonder mentjari nama atawa kadoedoekan tinggi, ada amat sedikit,

